
Aita bat eta bere
alabaren arteko
harremanez egin
du Barandiaranek
lehen nobela

L

DOMNOSTIA. 1984an, Bilboko
Euskalduna ontziola itxi behar
zela eta protestak eta gatazkak
hasi zirenean, Gotzon Barandia-
ranek 10 urte zituen, baina ondo
gogoan du Deustuko zubiko
eszena bat: langileak borrokan,
Polizia Nazionalaren kontra.
Gero, 2000. urtean, aita hil zi-
tzaion, eta sentipen mingots bat
gelditu zitzaion: bera eta aita ez
ote ziren betiko banandu elka-
1ri maitasuna behar adina ager-
tu gabe. Halaxe, erabaki zuen
eleberri bat idaztea non bi mun-
du horiek gurutzatuko ziren,
langile borroka eta maitasuna.
Eta horiez gain, mendekua da
‘Errotik’ nobela honen hiruga-
rren zutabea.

Poeta honen lehenbiziko ele-
berria da. Susa etxearen bidez
plazaratu du. Protagonistak aita
bat eta bere alaba dira. Bata
Euskalduna ontziolako langile
erretiratua, Luis Urresti, bestea
alaba Lorea. Liburuaren aurre-
neko zatian Luis Urresti min-
tzo da; minbiziak jota ospitalean
dago eta bere oroitzapenak idaz-
ten ari da. Bigarren zatian Luis
eta Lorearen arteko elkarrizke-
ta luzea topatuko du irakurleak;
eta hirugarrengoan alabaren jar-
duna dago, aita hil ondorengo
jarduna.

Liburua idazteko dokumen-
tazio lana ere egin du Barandia-
ranek, besteak beste Bilboko
Euskalduna ontziolako zenbait
langile ohirekin elkarrizketatu
delarik. Nobelan badago nola-
baiteko mendeku-gertaera bat
ere. «Ikusi dut Euskal Herrian,
politikagintzan, mendekuari bu-
ruz gogoeta gehiago egin behar
dela. Niri, literaturak aukera
ematen dit errealitatean naizen
baino ausartago izatekoy, esan

zuen atzo idazle larrabetzuarrak.

Maitasunari kantatu dio Linazasorok
eta nahi du gazteek berarekin kantatzea

«Irakurle konkretu
batentzat idatzi dut,
eta saiatu naiz liburu
ulergarria egiten,
esan du

i FELIX IBARGUTXI

DONOSTIA, Maitasunezko 70
olerki dakartza Karlos Linazasoro-
ren liburu berriak, ‘Gaur orain da
betiko’-k. «70 poema dira, eta poe-
ma bakar bat azken finean. Irakur-
le konkretu batentzat idatzi nuen,
eta saiatu naiz poemario ulergarri
bat egiten. Hor ibili naiz gehiegizko
metafisika, metafora zailak eta uler-
gaitz gerta zitezkeen kontzeptuak

sotiltzen, xumetzeny, esan zuen
idazleak atzoko aurkezpenean.

rik topatzea. Aipatu ditudan auto-
re horiekiko zorra banuen, eta Paul

«Emazteak irakurri al ditu poe-  Eluardekin, Emily Dickinsonekin
mak?y, galdetu zion kazetari batek. ~ eta, batez ere, Mufioz Rojasekiny.
Etaerantzuna: Bai,etala- __ «Sentsualay omen da li-
gundu dit. Hari ulertezinak GAURORAINDA  byrua, eta «bost zentzume-
zit_zaigkion gauzak aldatu mms nekiny irakurri beharrekoa,
egin dituty. égrggsom (Tolosa,  baina batez ere ukimena-

Linazasorok nerabe eta argjtaietxea: Erein,  rekin irakurri behar omen
gazteentzako modukolibu- Orialdeak: 78, — da. «Azken batean, emaku-
rua egin nahiizan du. «Ho- > meei eta maitasunari egin-
rrelako jendearentzat ida- ~ dako gorazarrea day. Libu-
tzi dut bereziki. Nahi nuke liburuak  ruak badu erotismotik ere, «baina

balio izatea haiengan poesizaleta-
suna pizteko. Uste dut gaztelaniaz
badaudela horrelako autoreak -Ne-
ruda, Antonio Machado, Miguel
Hernandez, Pedro Salinas...— baina
euskaraz zaila da horrelako liburu-

Karlos Linasasoro, atzo Donostiako Udal Liburutegian. :- usoz

0so erotismo iradokitzailea da, ez
agerikoay.

Bestalde, Linazasorok uste du li-
buru honetako poemak oso egokiak
direla abesti-letra bihurtzeko. ¢Saia-
tu naiz, behintzat, testuei erritmo
eta musikaltasuna emateny.

«Gaztetu zara hau idazten?y, gal-
detu zion Erein etxeko editore Ifia-
ki Aldekoak. Eta poetak: «Bai, libu-
ru honetan nerabe baten ikuspegia
dago». Aldekoaren iritziz, «harri-
tzekoa da horrelako adina duen poe-
ta batek horren intentsidade han-
diz idaztea amodioari buruzy. Gero,
prentsaurrekoa bukatutakoan, Li-
nazasorok esan zigun: «Intentsida-
dea, Munoz Rojasek 90 urterekin
maitasunari buruz idatzitako poe-
mena, hura bai intentsidadean.

Iazko urtean hil zen olerkari an-
daluziar hura (Antequerakoa zen)
eta Linazasorok laudorio hau eskai-
ni zion egunkari honetako bere os-
tiraleroko zutabean: «Azken urtee-
tan, laurogeita hamarrak ondotxo
beteta, maitasunariidazten zion
oraindik, edo maitasunari soilik
idazten zion oraindik, munduan
besterik ezer ez balego bezala.
Idazkera xaloa erabiltzen zuen, ume
izatera iritsi den zahar dontsu zo-
rionekoarena. (...) Harritu egiten
ninduen bere umore batere beldu-
rrik bageak, herio hurbilari txantxa
jo-tzeak, inguruko gauzatxo ttiki
orori zien abegia eta esker ona, tras-
mititzen zuen bakea eta harmoniay.

Argitaletxeko editoreak liburuko

Isildu eta bederatzi urtera
mintzatu da berriro poeta

Bere barnean «idazle bat
hil zenaren» susmoak
larrituta hasi zen duela
hiru urte Jon Benito
'‘Bulkadak’ osatzen

. N. AZURMENDI

DONOSTIA. Liburu bat argitara-
tzea noa orain, nintzen idazlea hil
eta denbora batera. Hiru urte dira
hasi nintzela, bizipenei berriz letrak
jartzen. Hitzak adieraz zezala meta-
forarik behar gabey. Horrela hasten
da ‘Ekaitza eta bulkada’, Jon Benito
zarauztarraren ‘Bulkada’ liburuko

poemetako bat. Eta horrela ere aur-
kez daiteke, apaingarri gehiagorik
gabe, bizipenak hitz gardenez
azaltzen dituen lana.

Hogei urte zituela argi-
taratu zuen Jon Benitok
2001.ean ‘Aingurak erre-
ketan’ (Susa) lehenli- |
burua. Harrera ona izan
zuten poeta plazaratu
berriak eta haren estrei-
nako lanak. Segidarik
ez, ordea. Orain, isildu
eta bederatzi urtera, be-
ITiro mintzatu da poeta, oraingoan
ere Susak argitaratutako ‘Bulkadak’
liburuaren bitartez.

Jon Benito

Larritasunak bultzatutako lana
da, «nire barnean idazle bat hil zena-
ren, hil nuenaren, hil zutenareny

susmoak eragindako kezkaren
ondorio. «Dena biltzeko
saiakera, mundu oso bat
kontatzeko ahaleginay,
beste horrenbeste gairi
buruzko zazpi ataletan
banatua: familia, atze-
rria, egungo mundua,
maitasuna, desamodioa,
literatura...

Poeman aitortu beza-
la, hiru urte eman ditu iburua lan-
tzen bere burua «idazleen kategoria-
tik apartatuy arren gidoi eta kantu-

gintza medio idazketatik sekula
urrundu ez den Benitok Argi zeukan
zer kontatu behar zuen, nork kon-
tatu behar zuen (bere antz handia
duen subjektu batek), baina gehi-
xeago kostatu zitzaion nola konta-
tuasmatzea. Azkenean, Gorka Arre-
se editorearen ustez «nobela bat be-
zala irakur daitekeeny lana moldatu
du. ‘Bezala’ hitza, haatik, ez du aurki-
tuko irakurleak kontu eta tentu han-
diz aukeratu eta jositako hitzez osa-
tutako liburuan, «esaldiek berez esan
behar dutelako esan nahi dutena, fi-
gura literarioen laguntzarik gabey.
Bezalarik gabeko liburua «histo-
ria intimoa nahi bezalay kontatzeko
bidea izan omen da egilearentzat,
baina beraxek dio bulkada horretan
bera bezalako asko daudela islatuta.
Hain zuzen ere, intimotasunetik
harago hedatzen da hirugarren libu-
rurako hitzordurik jarri gabe agur-
tu den poetaren begirada zorrotz,
zehatz eta partekatzen erraza.

lehenengo olerkia komentatu zuen:
«Maitasun deklarazio bat da, bizi-
tzaren aldeko manifestua, maita-
suna berrasmatu nahiko balu beza-
lay. Gainera, errimaduna da.

Hauxe da lehenbiziko olerki hori:
«Zure izenari nahi diot idatzi / eta
ez dakit nola duzun izena. / Ezpai-
netan daukat lore batena, / baina
egiten ote dizu goraintzi?/ Atzo eta
etzi gaurko maite zintudan, / ize-
nik gabe, arrosaz beterik, / eta gaur
laster etorri da, isilik, / menderik
gabe, musuz musuko udan. / Zein
neurri da zure neurriko? / Zure gor-
putza esateko, zer esan? / Hitzak,
sarri, ezinaren pareko! / Zu zara nire
begien begiko; / ni zureena banaiz,
pozez hegan / esadazu: ‘Orain gaur
da betiko’».

BAI HORIXE
KARLOS
LINAZASORO

DESKONFI-
GURAZIOA

spantaturik nago
Eskuko telefonoa
deskonfiguratu zait,
orkatilak deskonfi-
guratu zaizkit,

Etxeko hariztia deskonfi-
guatu zait. Aditz berriokin
bihotza kolkoan gabiltza beti.
Lehen, gure garaiko pliestoze-
noan, ez ziren horrelako ez-
beharrak gertatzen. Hotzak
edo beroak deskonfiguratu
omen dit urrutizkina. Apenas
dakidan zer pentsatu, maiteak;
klasikoei kontsultatu beharko
diet: Anaximandrori, adibidez.
Edo Leuzipo atomistari beste-
la. Ez bat eta ez bi, isuna jarri
didate hori esateagatik, jo egin
didate borraz gingiletan
udaltzain presokratiko bik. Oi,
kobardeak! Zerua gainera jau-
siko bazait ere, mihia betiko si-
katuko bazait ere, salatu egin-
go ditut Justizia Jauregian. Au-
toritarismoa inposatu da
(dute) bazter guztietan, eta
gazteek ez dute ezer errespe-
tatzen. Ziegan sartuko nautela
entzun dut, ziega bauhaus ba-
tean. Banoa hemendik ari-
neketan, zer gerta ere. Emaz-
teari kontatuko diot dena,
zehazki eta mehazki; inork ez
nau musukatzen barak bezain
ongi edo urrun. Gero, badakit,
euliak harrapatuko ditugu bu-
larrezurrarekin, eta lo geldi-
tuko gara elkarren altzoan,
konfigurazio bakar betie-
rekoan.




